
ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ
 ՄԱՄՈՒԼԻ ՔԱՐՏՈՒՂԱՐԻ 

ՊԱՇՏՈՆԻ ԱՆՁՆԱԳԻՐ 

                     I. ԸՆԴՀԱՆՈՒՐ ԴՐՈՒՅԹՆԵՐ

1.  Արդարադատության նախարարի (այսուհետ` Նախարար) մամուլի քարտուղարի  պաշտոնը պետական հայեցողական պաշտոն է:
2. Նախարարի մամուլի քարտուղարին (այսուհետ` Մամուլի քարտուղար) «Հանրային ծառայության մասին» օրենքով սահմանված կարգով պաշտոնի նշանակում և պաշտոնից ազատում է Նախարարը: 

II. ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ 
ՊԱՏԱՍԽԱՆԱՏՎՈՒԹՅՈՒՆԸ
 
3. Մամուլի քարտուղարն անմիջականորեն ենթակա և հաշվետու է Նախարարին:
4. Մամուլի քարտուղարը՝
1) գործում է Նախարարի անմիջական ղեկավարությամբ.
2) կատարում է Նախարարի հանձնարարականները.
3) Նախարարի համակարգման ոլորտների վերաբերյալ նախապատրաստում է վերլուծական նյութեր, առաջարկություններ և ներկայացնում Նախարարին.
4) պատասխանատվություն է կրում իրավական ակտերի պահանջները, ստացած հանձնարարականները չկատարելու, կամ ոչ պատշաճ կատարելու, կամ լիազորությունները վերազանցելու, ինչպես նաև ներքին կարգապահական կանոնները խախտելու համար.

III. ՇՓՈՒՄՆԵՐԸ ԵՎ ՆԵՐԿԱՅԱՑՈՒՑՉՈՒԹՅՈՒՆԸ

5. Նախարարի հանձնարարությամբ մասնակցում է պետական և տեղական ինքնակառավարման մարմիններում, կազմակերպություններում իր գործառույթներին վերաբերող հարցերի քննարկմանը, ինչպես նաև՝ օտարերկրյա պետությունների, միջազգային և այլ կազմակերպությունների իրավասու մարմինների ներկայացուցիչների հետ հանդիպումներին, խորհրդակցություններին, գիտաժողովներին, սեմինարներին, ըստ անհրաժեշտության ներկայացնում Նախարարի տեսակետը քննարկվող հարցերի վերաբերյալ:

6. Նախարարի հանձնարարությամբ կարող է կառուցվածքային ստորաբաժանումներից, նախարարությանը ենթակա մարմիններից ստանալ անհրաժեշտ տեղեկատվություն աշխատանքների կազմակերպման համար:

VI. ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ

7. Մամուլի քարտուղարը՝
1) Հայաստանի Հանրապետության քաղաքացի է.
2) ունի լրագրություն մասնագիտությամբ բարձրագույն կրթություն, հասարակայնության հետ կապերի կամ լրագրության բնագավառում առնվազն երեք տարվա աշխատանքային ստաժ. 
3) ունի  համակարգչով և այլ ժամանակակից տեխնիկական միջոցներով աշխատելու ունակություն.
4) առնվազն մեկ օտար լեզվի ազատ տիրապետում:

VII. ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

8. Մամուլի քարտուղարը՝
1) Նախարարի պաշտոնական տեսակետները ներկայացնում է Հայաստանի Հանրապետության և օտարերկրյա պետությունների տեղեկատվության միջոցներին.
2) անցկացնում է ասուլիսներ և ճեպազրույցներ.
3) իր գործունեության ծրագրման և իրականացման վերաբերյալ առաջարկություններ ու վերլուծություններ է ներկայացնում Նախարարին և Նախարարի հետ համաձայնեցնելուց հետո հետևում դրանց իրականացմանը.
4) կազմակերպում է Նախարարի հարցազրույցները, ասուլիսները և հանդիպումները մամուլի և զանգվածային լրատվության մյուս միջոցների ներկայացուցիչների հետ.
5) Նախարարի հանձնարարությամբ` հանդես է գալիս հայտարարություններով, պարզաբանումներով, հերքումներով.
6) ապահովում է զանգվածային լրատվության միջոցների (մամուլի) և հեռուստահաղորդումների ամենօրյա լրաքաղի և մոնիթորինգի աշխատանքները և այդ մասին ծանուցում Նախարարին և Գլխավոր քարտուղարին.
7) Արդարադատության նախարարության լիազորություններին առնչվող զանգվածային լրատվության միջոցների (մամուլի) հրապարակումների վերաբերյալ, ըստ անհրաժեշտության, զեկուցագրեր է ներկայացնում Նախարարին.
[bookmark: _GoBack]8) կատարում է Նախարարի կողմից տրված այլ հանձնարարականներ:          
